
 

 

ESKORIATZAKO UDALERRIKO 2. POLIGONOKO LANDA 
LURZATIAK MUGATZEKO ZERBITZUA KONTRATATZEKO 
ADMINISTRAZIO BALDINTZA PARTIKULARREN AGIRIA 

 
 

I.- KONTRATUAREN HELBURUA ETA ALDERDI OROKORRAK 
 
1. BALDINTZA.- KONTRATUAREN HELBURUA ETA BEHARRA. 
 
1.1.- Baldintza agiri honen arabera egingo den kontratuak ESKORIATZAKO UDALERRIKO 2. 
POLIGONOKO LANDA LURZATIAK MUGATZEKO ZERBITZUA EMATEA du helburu. Kontratua 
baldintza teknikoen agiriaren, baldintza agiri honen eta kontratuaren esleipendunak bere 
eskaintzan zehaztutako baldintzen arabera gauzatu beharko da. 
 
Proiektu honek Gipuzkoako Foru Aldundiko Turismo Sustapen Ekonomikorako eta Landa 
Inguruneko Departamentuaren dirulaguntza jasoko du. Beraz, Gipuzkoako Lurralde Historikoko 
landa-lurzoruko lursailak mugatzeko laguntzen oinarri arautzaileetan adierazitakoa bete beharko 
da. Oinarri horiek Gipuzkoako Aldizkari Ofizialean argitaratu ziren 2023ko maiatzaren 10ean. 
 
 
Kontratu honen helburuak sorta bakarra du.  
 
CPV: 71351810-4 (topografía zerbitzuak)  
 
 
1.2.- Sortak:  Kontratu hau ez da sortatan banatzen, eta justifikatu egiten da ez zatitzea, Sektore 
Publikoko Kontratuei buruzko azaroaren 8ko 9/2017 Legearen 99.3 artikuluak eskatzen duen 
bezala; izan ere, sortaka gauzatzeak kontratua behar bezala gauzatzea zailtzen du, zaila delako 
zerbitzua hainbat esleipendunek koordinatzea. 
 
1.3.- Kontratuaren beharra:   Udalak ez du langile baliabiderik ez baliabide materialik kontratua 
zuzenean egikaritzeko.  
 
1.4.- Kontratuarekin ase nahi den premia:  Eskoriatzako udalerriko landa lurzatien mugak 
nahasgarriak dira maiz, eta ez dute definizio kartografikorik. Sarritan, muga horien kartografia ez 
dago behar bezala eguneratuta. 
Nekazaritza eta basozaintzako ustiategietako titularren batez besteko adina altua da, eta 
belaunaldien arteko erreleboa eskasa da. Errelebo-falta horrek partzela-mugei buruzko ezagutza 
galtzea dakar. Arestian azaldutako egoerak akatsak eta zailtasunak eragiten ditu maiz landa-
lurzatiei eragiten dien edozein ekintzatan; beraz, guztiz komenigarria eta beharrezkoa da 
Eskoriatzako udalerriko landa-lurzatien definizio kartografikoa eguneratzea.  
Azken batean, landa-partzelen mugak ezagutzea funtsezkoa da finka horiek kudeatzen jarraitu 
ahal izateko. 
 
1.5.- Ondorio guztietarako, baldintza administratibo partikularren agiri honek, baldintza teknikoen 
agiriak eta horien eranskinek, kontratuko dokumentu izaera izango dute, eta hori horrela izanik, 
aldeen eskubideak eta betebeharrak arautuko dituzte eta, ados dagoela adierazteko, enpresa 
esleipendunak sinatu beharko ditu kontratua formalizatzeko ekintzan. 
 
 
2. BALDINTZA. ARAUBIDE JURIDIKOA ETA KONTRATU IZAERA DUTEN DOKUMENTUAK.  



 

 
Egin beharreko kontratua zerbitzu kontratu bezala kalifikatzen da Sektore Publikoko Kontratuei 
buruzko azaroaren 8ko 9/2017 Legearen (aurrerantzean SPKL) 17. artikuluan ezarritakoaren 
arabera. 
Kontratazio honek administrazio izaera du, eta baldintza orri honetan bereziki aurreikusi 
gabekoetarako ondorengo arauek arautuko dute: 
 
- Kontratazio publikoari buruzko Europako Parlamentuaren eta Kontseiluaren 2014ko 

otsailaren 26ko 2014/24/EE Zuzentaraua, 2004/18/EEa indargabetzen duena. 
- Batzordearen 2016ko urtarrilaren 5eko (UE) 2016/7 betearazpen erregelamendua, 

kontrataziorako agiri europar bakarraren formulario normalizatua ezartzen duena.  
- Sektore Publikoko Kontratuei buruzko azaroaren 8ko 9/2017 Legea -2017 SPKL-. 
- Herri Administrazioetako Kontratazio Erregelamendua onartzen duen urriaren 12ko 

1098/2001 Erret Dekretua. 
 

Osagarri moduan, zuzenbide administratiboko gainerako arauek aginduko dute, eta horrelakorik 
ez bada, zuzenbide pribatukoek. 
 
 
3. BALDINTZA. KONTRATAZIO ORGANOA. 
 
2017ko SPKLren bigarren xedapen gehigarriaren arabera, kontratu honetarako kontratu organoa 
Alkatetza da.  
 
 
4. BALDINTZA.  ESLEIPENA EGITEKO PROZEDURA. 
 
2017ko SPKLren 156. artikuluan eta ondorengoetan xedatutakoaren arabera, kontratua 
prozedura ireki bidez esleituko da, hainbat esleipen irizpideri jarraiki, baldintza orri honetako 15. 
baldintzan ezarritakoaren arabera. 
 
 
5. BALDINTZA. KONTRATATZAILEAREN PROFILA. 
 
Gardentasuna eta kontratuko jarduerari buruzko informazioa publikoa izango dela bermatzeko, 
eta bestelako publizitate bideak erabiltzearen kalterik gabe, Udal honek kontratatzailearen profila 
du, eta bertara sartzeko ondorengo orrian araututakoari jarraiki egin beharko da:  
www.contratación.euskadi.eus. 
 
 
6. BALDINTZA. EGIKARITZE EPEA. 
 
Sektore Publikoko Kontratuen Legearen 29. artikuluan ezarritakoa kontuan izanik, kontratu honen 
iraupena 11 hilabetekoa izango da, kontratua sinatzen den egunetik zenbatzen hasita, eta 
2024ko urriaren 30a izango da esleitutako lanak amaitzeko azken eguna. Epe hori ezin izango 
da luzatu.  
 
 
7. BALDINTZA. KONTRATUARI KALKULATUTAKO BALIOA ETA LIZITAZIOAREN 
OINARRIZKO AURREKONTUA. 
 
7.1.- 2017ko SPKLren 101.1 artikuluan ezarritako ondorioetarako, egin nahi den kontratuari 
kalkulatutako balioa 59.109,58 euro da (BEZa gabe). 
 



 

Lizitazioaren gehieneko aurrekontua 59.109,58 euro gehi BEZari dagozkion 12.413,01 euro da, 
hau da, guztira 71.522,59 euro. 
 
Lizitaziorako oinarrizko aurrekontua, lizitatzaileek eskaintzetan hobetu ahal izango dutena, 
59.109,58 €-koa izango da, gehi BEZaren % 21,  hau da, guztira, 71.522,59 euro. 
 
Kostu zuzenen eta zeharkakoen bananketa (2017ko SKLPren 100.2 artikulua: 
 

- Kostu zuzenak   pertsonal gastuak: 47.878,76 €. 
- Zeharkako kostuak (% 13):  7.684,25   €. 
- Beste gastu batzuk (mozkin industriala, % 6):  3.546,57 €  
- BEZa (% 21):  12.413,01 €. 

 
 
 
Kontratuaren prezioa esleipenekoa izango da, eta ezingo du gainditu Administrazioak ezarritako 
lizitazio tipoa. 
 
8. BALDINTZA. KREDITUA IZATEA. 
 
Kontratua udal aurrekontuko 0100.227.414.00.37 aurrekontu aplikazioaren kargura ordainduko 
da. Aplikazio horretan behar beste kreditu dago, atxikita gelditzen dena. 
 
Halaber, aurrekontu gaietako organo eskudunak konpromisoa hartzen du hurrengo ekitaldietako 
aurrekontuetan behar adina kreditu jartzeko. 
 
 
9. BALDINTZA. PREZIOAK BERRAZTERTZEKO ERREGIMENA. 
 
Martxoaren 30eko 2/2015 Legea –Espainiako ekonomiaren desindexazioarena– garatzen duen 
otsailaren 3ko 55/2017 Errege Dekretuaren 8. artikuluan eta sektore publikoko kontratuen prezioa 
berraztertzeko baldintzak arautzen dituen SPKLren 103. artikuluan ezarritakoari jarraiki, kontratu 
honetan ez da aplikagarria aipatutako berrazterketa. 
 
 
 

II- KONTRATAZIOA 
 
 
10. BALDINTZA. ESLEIPENA EGITEKO PROZEDURA. 
 
2017ko SPKLren 156. artikuluan eta ondorengoetan xedatutakoaren arabera, kontratua 
prozedura ireki bidez esleituko da, arautze harmonizaturik gabe, hainbat esleipen irizpideri 
jarraiki, baldintza orri honetako 15. baldintzan ezarritakoaren arabera. 
 
 
11. BALDINTZA. LIZITAZIO ELEKTRONIKOA. 
 
Lizitazio hau bitartekari elektronikoz izapidetuko da, Sektore Publikoko Kontratuei buruzko 
azaroaren 8ko 9/2017 Legean xedatutakoaren arabera. Beraz, Udalak lizitatzaileekin izango 
duen harremana bitarteko horien bidez ere egingo da. 
 
 



 

12. BALDINTZA. JAKINARAZPENAK ETA KOMUNIKAZIOAK. 
 
Espediente honi buruzko jakinarazpen eta komunikazio guztiak elektronikoki egingo dira, eta 
horretarako ondorengo prozesua jarraituko da: 
 

1. Hartzailearen esku jartzea. 
2. Jakinarazpenaren edo komunikazioaren edukira sarbidea izatea. 

 
Epeak jakinarazpena egiten denetik hasiko dira kontatzen (jakinarazpenaren objektu den ekintza 
egun berean argitaratzen baldin bada kontratatzailearen profilean) edo jakinarazpena jasotzen 
denetik (ekintza ez bada egun berean argitaratzen kontratatzailearen profilean). 
 
Hamar egun natural igarota jakinarazpena eskuragarri jartzen denetik, eta hartzaileak ez badu 
onartzen edo ukatzen, epea amaitutzat joko da eta jakinarazpen tramitea formalki betetzat.  
 
 
13. BALDINTZA. KONTRATATZEKO GAITASUNA. 
 
Kontratu honen esleipenean parte hartu ahal izango dute jarduteko gaitasun osoa duten pertsona 
fisiko zein juridikoek, espainiarrak edo atzerritarrak, indibidualki edo aldi baterako enpresari-
batasuna eratuta, baldin eta kontratatzeko debekuren bat ez badute eta beren kaudimen 
ekonomikoa, finantzarioa eta teknikoa egiaztatzen badituzte (edo, hala badagokio, behar bezala 
sailkatuta baldin badaude). 
 
Aurreko paragrafoan esandakoaren kalterik gabe, berariaz ezartzen zaie kontratatzeko debekua 
ondorengo egoeraren batean dauden pertsonei edota erakundeei:  
 

- Zigor irmoa jaso izana arau-hauste larria egiteagatik, indarrean dagoen araudiaren 
arabera, arlo profesionalean, lehia faltsutzearenean, lan-merkatuan integratzearenean, 
aukera berdintasuna eta desgaitasuna duten pertsonak ez baztertzekoarenean eta 
atzerritarrenean.   

 
- Zigor irmoa jaso izana arau-hauste oso larriarengatik ingurumen arloan, lege eta arau 

hauen arabera: Ingurumen-ebaluazioari buruzko abenduaren 9ko 21/2013 Legea; 
Kostaldeei buruzko uztailaren 28ko 22/1998 Legea; Euskal Autonomia Erkidegoko 
Natura Kontserbatzeko Legearen testu bategina onartzen duen apirilaren 15eko 1/2014 
Legegintzako dekretua; ontzi eta ontzi-hondakinei buruzko apirilaren 24ko 11/1997 
Legea; hondakinei buruzko apirilaren 21eko 10/1998 Legea; Uraren Legearen testu 
bategina onartzen duen uztailaren 20ko 1/2001 Legegintzako Errege Dekretua; 
Poluzioaren Prebentzioari eta Kontrol Integratuari buruzko uztailaren 1eko 16/2002 
Legea eta Euskal Herriko ingurugiroa babesteko otsailaren 27ko 3/1998 Lege Orokorra. 

 
- Zigor irmoa jaso izana arau-hauste oso larria egiteagatik lan edo gizarte arloan, lan arloko 

arau-hauste eta zigorrei buruzko legearen testu bategina onartzen duen abuztuaren 4ko 
5/2000 Legegintzako Errege Dekretuan xedatutakoaren arabera, eta baita testu 
horretako 22.2 artikuluan aurreikusitako arau-hauste larriarengatik ere.  

 
Bereziki, ezingo dute kontratua egin ezta lizitazioan parte hartu ere lan harreman indibidual edota 
kolektiboen arloan arau-hauste oso larria egiteagatik zigor irmoa jasotako pertsona fisiko edo 
juridikoek, lan arloko arau-hauste eta zigorrei buruzko legearen testu bateginaren 7. artikuluan 
xedatutakoaren arabera, zehazki, sexu-jazarpena gertatutakoan 8. artikuluko 13. idatz-zatia ez 
betetzeagatik enpresaren zuzendaritzaren ahalmenak iristen diren arloan. 
 
Gainera, enpresa esleipendunak beraien helburuak edo jarduerak kontratuaren helburuarekin 



 

harreman zuzena duten pertsona fisiko edo juridikoak izan beharko dira, eta kontratua behar 
bezala betetzeko behar besteko baliabide pertsonal eta materialak izan beharko dituzte. 
 
Enpresariek, gainera, kontratu honen gaia den prestazioa edo jarduera burutzeko eska daitekeen 
gaitasun enpresariala edo profesionala izan beharko dute. 
 
Europako Batasunetik kanpoko enpresek 2017ko SPKLren 68. artikuluan ezarritako baldintzak 
ere bete beharko dituzte. 
 
 
14. BALDINTZA. SAILKAPENA ETA KAUDIMENA. 
 
Zerbitzu kontratua denez, SPKLren 77. artikuluaren arabera, kontratu hau egiteko ez da 
sailkapenik eskatzen. 
 
 Kaudimen ekonomiko eta finantzarioa eta profesionala edo teknikoa:   Akreditazio dokumentala: 
 

A.- Kaudimen ekonomikoa eta finantzarioa: - Lizitatzailearen edo izangaiaren urteko negozio 
bolumena, amaitutako azken hiru urteetako negozio bolumen handieneko urtekoa aintzat hartuta, 
kontratuari kalkulatutako urteko balioaren % 70a izan beharko da gutxienez. 

 B.- Kaudimen teknikoa eta profesionala: Ondorengo dokumentuak aurkeztuta egiaztatu beharko 
da: 
 
B.1.- Azken hiru urteetan emandako kontratuaren helburu diren zerbitzu nagusien zerrenda. 
Zerrenda horretan adieraziko dira eman diren zerbitzuen zenbatekoak, egunak eta norentzat egin 
diren (kontratatzailea pribatua edo publikoa izan den); eta zerbitzu horietako garrantzitsuenak 
ondo burutu izanaren egiaztagiriak ere aurkeztu beharko dira. 
 
Azken 3 urte horietako urte batean antzeko zerbitzuak, guztira 40.000 eurorengatik urteko, 
emateko kontratua bete dutela egiaztatzen duten enpresa lizitatzaileen proposamenak onartuko 
dira bakarrik. 
 
Hainbat enpresak aldi baterako enpresa-batasuna eratuta jotzen badute lizitaziora, taldekide 
bakoitzak bere gaitasuna eta kaudimena frogatu beharko ditu aurreko puntuetan ezarritakoaren 
arabera. Era berean, esleipena lortuz gero AEB formala eratzeko konpromisoa agertu beharko 
dute enpresa guztiek. Bestalde, aldi baterako enpresa batasuneko kide bakoitzak kontratuaren 
zein zati egingo lukeen adierazi beharko du proposamenean, kide bakoitzaren kaudimen 
baldintzak zehaztu eta egiaztatu ahal izateko. 
 
B.2.- Kontratuan parte hartzen duten teknikarien edo unitate teknikoen zerrenda, enpresa 
barrukoa izan edo ez, gutxienez: 
 
 

 Topografiako ingeniari teknikoa edo topografian, kartografian edo geodesian gaitasun 
profesional aitortuak dituen gradua. 

 Delineatzailea edo delineazioko teknikari kualifikatua. Kontratazioaren xede diren 
dokumentuei dagokien dokumentazio grafikoa prestatzea izango du zeregin nagusia. 
 

Herritarrekin harreman zuzena duten langile guztiek baldintza- agiri teknikoetan eskatzen diren 
hizkutza- baldintzak bete beharko dituzte. 
 
Kontratu jakin bat egiteko beharrezko kaudimena egiaztatzeko, enpresaria beste erakunde 



 

batzuen kaudimenean eta baliabideetan oinarritu ahal izango da, horiekin dituen loturen izaera 
juridikoa gorabehera; betiere, egiaztatzen baldin badu kontratua egikaritzeko denboran kaudimen 
eta baliabide horiek benetan izango dituela, eta horiek utziko dituen erakundeak ez baldin badu 
kontratatzeko inolako debekurik. 
 
Baldintza beretan, 2017ko SPKLren 69. artikuluak aipatzen dituen aldi baterako batuketetan parte 
hartzen duten enpresariek aldi baterako batuketatik kanpoko kaudimen eta baliabidetara jo ahal 
izango dute. 
 
15. BALDINTZA. ESLEIPEN IRIZPIDEAK. 
 
Kontratua esleitzeko oinarri izango diren eskaintzen balorazio irizpideak eta horiek emandako 
haztapena honako hauek izango dira: 
 
Esleipena prozedura ireki bidez egingo zaio, hainbat irizpideren arabera eta tramite arruntaz, 
proposamen onuragarrienari, haren balio ekonomikoa bakarrik begiratu gabe. 
 
Kontratu hau esleitzeko, Kontratazio Mahaiak, ondoren, garrantzitsuenetik garrantzi 
gutxienekora, zerrendatuko diren gorabehera denak baloratu beharko ditu; ondoren ere esango 
diren baremoen arabera haztatuko direnak:  
 
 
1.- AUTOMATIKOKI BALORATZEKO IRIZPIDEAK: 60 PUNTU 
 
1.1.- Eskaintza ekonomikoa. 45 PUNTURA ARTE. 
 
Erabiliko den formula: 
 
P= 45 x Gutxieneko eskaintza/ N eskaintza 
 
 
P= baloratzen ari garen lizitatzaileak lortutako puntuak 
Gutxieneko eskaintza= onartutako eskaintza baxuenaren zenbatekoa. 
N eskaintza= baloratzen ari garen eskaintza ekonomikoaren zenbatekoa 
 
Eskaintza bakoitzaren puntuazioa ondorengo formula aplikatuz lortuko da. 
 
Hasiera batean, ezohikotzat edo neurriz kanpokotzat joko da onartutako oinarrizko proposamen 
guztien beherapen portzentajeen batez besteko aritmetikoa gutxienez 15 unitatetan gainditzen 
dituzten proposamen beherapenak, eta hori horrela jotzeko, batetik, aurrez informazioa eskatu 
beharko zaie ezohikotzat edo neurriz kanpokotzat jotako lizitatzaileei, eta, bestetik, dagokion 
zerbitzuaren aholkularitza teknikoa eskatu beharko da. 
 
 
1.2.- Beste irizpide batzuk. Formula bidez ebaluatzeko diren beste elementuak:  
 
1.2.1.- Ingurumena Kudeatzeko Sistema (12 puntu). 12 puntu emango zaizkio Ingurumena 
Kudeatzeko Sistema (ISO 14001 edo antzekoa) ezarri izanaren indarreko ziurtagiria duen 
enpresa lizitatzaileari. Ziurtagiria kontratuaren helburuaren antzeko jardueretarako izan beharko 
da eta Espainiako edo Europar Batasuneko legeriak horretarako kreditatutako erakunde batek 
eman eta homologatua. 
 
 
1.2.2.- Hizkuntza normalkuntza gaietan enpresak dituen neurri zehatzak: (guztira, 3 puntu) 



 

a) Enpresak Euskara Plana izatea (puntu 1) 
b) Zerbitzura atxikitako langileek Europako Erreferentzia Markoaren C1 gaitasun maila 
egiaztatuta 
izateagatik, puntu 1 langile bakoitzeko (gehienez, 2 puntu) 
 
 
 
2.- BALIO-JUDIZIOAREN ARABERAKO BALORAZIO IRIZPIDEAK:  40 PUNTU. 
 
Proposamen teknikoa: Gehienez 40 puntu. Memoria tekniko bat aurkeztu beharko da. Memoria 
horren edukiak kontratuaren helburuan eta edukian adierazitako baldintzak bete beharko ditu, 
lizitazio honen baldintza agiri teknikoetan jasotzen direnak. Memoria tekniko horretatik honako 
alderdi hauek baloratuko dira:  
 

- Informazioa biltzea (gehienez 5 puntu).  
- Informazioa prestatzea eta jabeekin biltzea (gehienez 10 puntu).  
- Akordioen jarraipena eta dokumentazioa jasotzea (gehienez 15 puntu).  
- Dokumentuak entregatzea (gehienez 5 puntu).  
- Prozesuaren kronograma (gehienez 5 puntu). 

 
Kontratazio-prozeduratik KANPO UTZIKO dira balio-iritzien bidez ebalua daitezkeen esleipen-
irizpideen balorazioan gutxienez 20,00 puntu lortzen ez dituzten lizitatzaileek aurkeztutako 
proposamenak.  
 
Esleipen-irizpideak aplikatu ondoren, bi eskaintzaren edo gehiagoren arteko berdinketa gertatzen 
bada, kontratuaren xedeari lotutako irizpideak aplikatuko dira – hala badagokio, 2017ko SPKLren 
147. artikuluaren arabera adierazitakoak –, eta, halakorik ezean, berdinketa honako irizpide 
sozial hauek, eskaintzak aurkezteko epea amaitzeko uneari dagokionez, ordenan aplikatuz 
erabakiko da:  
 
- Aldi baterako kontratuen ehuneko txikiagoa enpresa bakoitzaren plantillan. 
 
- Enpresa bakoitzeko plantillan enplegatutako emakumeen ehuneko handiagoa.  
 
Zozketa, aurreko irizpideak aplikatzeak berdinketa hausteko biderik eman ez badu. Berdinketa 
hausteko irizpideak egiaztatzeko dokumentazioa berdinketa gertatzen den unean aurkeztuko 
dute lizitatzaileek, eta ez aldez aurretik. 
 
 
16. BALDINTZA. KONTRATAZIO MAHAIA.  
 
Kontratazio mahaia honako hauek osatuko dute: 
Mahaiburua: Alkate-Udalburua edo berak eskuordetutako zinegotzia. 
Mahaikideak: Obra publikoetako udal ingeniari teknikoa. 
                        Udal arkitekto teknikoa. 
               Udal idazkari-kontuhartzailea. 
Idazkaria: Udal idazkari-kontuhartzailea. 
 
 
 
17. BALDINTZA. PROPOSAMENAK AURKEZTEKO EPEA ETA EZAUGARRIAK, ETA 
BALDINTZA AGIRIAK NOLA ESKURATU. 
 
Kontratuaren lizitazio-iragarkia udal honetako kontratatzailearen profilean argitaratu beharko da. 



 

Kontratatzailearen profila Euskadiko Kontratazio Publikoaren Plataforman dago.  
 
Proposamenak elektronikoki aurkeztu beharko dira aipatutako Plataformaren bidez, 15 eguneko 
epean aipatutako iragarkia agertzen den biharamunetik kontatzen hasita.  
 
Udal honen kontratatzailearen profilera ondorengo helbidetik sartu ahal izango da: 
www.eskoriatza.eus. Leku horretan eskuratu ahal izango dira ere baldintza agiriak eta 
dokumentazio osagarria. 
         
Baldintza-agiriei eta dokumentazio osagarriari buruz lizitatzaileek eskatutako informazio 
gehigarria proposamenak jasotzeko data iraungi aurreko sei egun baino lehenago emango zaie, 
betiere, eskaintzak aurkezteko epea amaitu baino gutxienez 12 egun lehenago egindako eskariak 
badira. 
 
SPKLaren 136.2 eta 136.3 artikuluan xedatutakoaren arabera, baldintza-agiriei eta dokumentazio 
osagarriari buruzko informazio gehigarria aipatutako epeen barruan ematerik izan ez bada, edo 
eskaintzak egiteko aldez aurretik lanen tokian bertan bisita egin behar bada edo baldintza-agiriari 
erantsitako dokumentazioa “in situ” kontsultatu behar bada, eskaintzak jasotzeko epea luzatu 
egingo da, hautagai guztiek eskaintzak egiteko beharrezkoa duten informazio guztia jaso dezaten 
ahalbidetzeko adina. 
 
Lizitazio honetan ez dira onartuko aipatutako bitarteko elektronikoetatik kanpo aurkeztutako 
eskaintzak. Eskaintzak elektronikoki egiteko beharrezko baldintza da Euskadiko Kontratazio 
Publikorako Plataformako edo Sektore Publikoko Kontratazio Plataformako erabiltzaile 
erregistratua izatea.  
 
Eskaintza bateko dokumenturen bat ezin bada ondo ikusi, lizitatzaileari jakinaraziko zaio, eta, une 
horretatik, gehienez ere 24 orduko epea izango du akatsa zuen fitxategiko dokumentua formatu 
digitalean aurkezteko.   
Berriz aurkeztutako dokumentu horrek ezingo du inolako aldaketarik izan eskaintzan 
aurkeztutako originalarekiko. Kontratazio Organoak ikusten badu dokumentuak aldaketarik izan 
duela, lizitatzailearen eskaintza ez da kontuan hartuko. 
 
Proposamenak administrazio baldintza partikularren agiri honetan jasotakoari egokitu beharko 
dira, eta horiek aurkezteak esan nahi du lizitatzaileak inolako baldintzarik gabe onartzen dituela 
baldintza guztiak, inolako salbuespen edo erreserbarik gabe, eta baimena ematen diela 
Kontratazio Mahai eta Organoari EAEko Lizitatzaileen eta Enpresa Sailkatuen Erregistroan 
jasotako datuak kontsultatzeko.  
 
Lizitatzaile bakoitzak ezingo du proposamen bat baino gehiago aurkeztu, aldaerak onartzearen 
kalterik gabe. Era berean, ezingo du beste batzuekin alde baterako batuta inolako proposamenik 
egin berak banakako proposamenen bat aurkeztu badu, eta ezta aldi baterako batuketa bat baino 
gehiagoko partaide izan ere. Arau horiek hausteak berak sinatutako proposamen guztiak ez 
onartzea ekarriko du.  
 
Informazio publikoa eskuratzeko indarrean dagoen legedian ezarritakoaren eta esleipenaren 
publizitateari eta izangai eta lizitatzaile guztiei eman beharreko informazioari buruzko SPKLren 
xedapenen kalterik gabe, lizitatzaileek eskaintzak egiterakoan konfidentzialtzat jo dezakete 
beraiek emandako informazioaren zati bat, bereziki, sekretu tekniko edo komertzialari eta horien 
alderdi konfidentzialei dagokiena. Udalak ezingo du informazio hori zabaldu dagokion 
lizitatzailearen baimenik gabe. 
 
Zalantzaren bat izanez gero, hona jo daiteke: 
OBRAK ETA ZERBITZUAK 



 

Fernando Eskoriatza plaza z/g –20540 ESKORIATZA 
Tel. 943  714407 / Faxa: 943 714042 
 E-posta: obraetazerbitzuak@eskoriatza.eus 
 Kontratistaren Profila: www.eskoriatza.eus  
 
 
18. BALDINTZA. PROPOSAMENAK AURKEZTEKO ERA. 
 
Lizitatzaileek hiru gutun-azal elektroniko aurkeztu beharko dituzte, lizitatzaileak edo bere 
ordezkariak sinatuta eta gutun-azal bakoitzerako baldintza honetan zehaztuko den edukiarekin. 
 
“A” GUTUN-AZAL ELEKTRONIKOA.- KONTRATATZEKO GAITASUNA ETA KAUDIMENA. 
 
Ondorengo dokumentuak izan beharko ditu: 
 
- Gaitutako helbide elektroniko bat. 

 
Gaitutako helbide elektroniko bat izendatu beharko da, SPKLren hamabosgarren xedapen 
gehigarrian xedatutakoaren arabera, kontratazio espediente honetan sortutako 
jakinarazpenak egiteko. 

 
- Lizitatzailearen erantzukizunpeko deklarazioa.  

 
Deklarazio horretan lizitatzaileak adierazi beharko du Administrazioarekin kontratatzeko 
legeak ezarritako baldintzak betetzen dituela, eta baita kontratua eskuratzeko baldintza agiri 
honetan jasotako baldintzak ere, bereziki, bertako 14. 15. baldintzetakoak. Deklarazioa Agiri 
Europar Bakarraren formularioaren arabera egin beharko da. 
 
Edozein kasutan ere, prozedura ondo bideratuko dela bermatzeko, esleipena egin baino 
lehen, kontratazio organoak edo mahaiak edozein unetan eska dezake lizitatzaileek 
kontratuaren esleipendun izateko ezarritako baldintzak betetzen dituztela egiaztatuko lukeen 
dokumentazioa. 

 
- Aldi baterako enpresa-elkartean (ABEE) aurkezten diren operadore ekonomikoen kasuan, 

elkartekide bakoitzak bere erantzukizunpeko deklarazioa egin beharko du. Era berean, 
kontratuaren esleipendun izanez gero ABEEa formalki eratzeko konpromisoa ere aurkeztu 
beharko dute, eta horrekin batera, bakoitzaren izena eta zer egoera eta zer partaidetza 
izango duen aldi baterako enpresa-elkartean. 

 
- Baldin eta, SPKLren 75. artikuluan xedatutakoaren arabera, lizitatzailea beste erakunde 

batzuen kaudimenean eta baliabideetan oinarritzen bada, horietako bakoitzak ere aurkeztu 
beharko du erantzukizunpeko adierazpena. 

 
- Sortaka zatitu bada, eta bakoitzak kaudimen-eskakizun ezberdinak baditu, 

erantzukizunpeko adierazpen bat aurkeztuko da sorta bakoitzeko, edo kaudimen-eskakizun 
berberak dituen sorta multzo bakoitzeko. 

 
- Hizkuntza-arloko konpromiso arduratsua, 2. eranskineko ereduaren arabera. 

 
Proposamenak aurkezteko epea amaitzean egiaztatuko da ea betetzen diren legeak eta baldintza 
agiri honek eskatutako izaera, gaitasun eta kaudimen betekizunak. 
 
 

“B” GUTUN-AZAL ELEKTRONIKOA.- BALIO-JUDIZIOAREN ARABERAKO BALORAZIO 



 

IRIZPIDEAK. 
 
Gutun-azalak balio-judizioaren menpeko balorazio irizpideei buruz baldintza-agiri honetako 15.2. 
baldintzan aipatutako dokumentuak jasoko ditu. 
 

“C” GUTUN-AZAL ELEKTRONIKOA.- AUTOMATIKOKI BALORATUKO DIREN IRIZPIDEAK. 
 

Ondorengo dokumentuak izan beharko ditu: 
 
 I. eranskinean jasotako ereduari egokitutako proposamen ekonomikoa. Eskaintza horretan 
prestazio ekonomikoaren kostuaren banakapena zehaztu beharko da, eranskinean 
adierazitakoaren arabera.  
 
Baldintza agiri honetako 15. baldintzan aipatutako gainerako balorazio automatikorako irizpideei 
buruzko dokumentuak. 
 
 
19. BALDINTZA. AURKEZTUTAKO DOKUMENTAZIOA IREKITZEA, TRATATZEA, 
ENPRESAK AUKERATZEA ETA ESKAINTZAK BALORATZEA.  
 
Proposamenak aurkezteko epea amaituta, ondorengo jarduerak egingo dira: 
 
 
1.- “A” GUTUN-AZALA IREKITZEA. 
 
Mahaiak “A” gutun-azal elektronikoa ireki eta bertan jasotako dokumentazioa kalifikatuko du. 
 
SPKLren 141.2 artikulua aplikatuz, aurkeztutako dokumentuetan zuzentzeko moduko akatsak 
ikusiko balitu Mahaiak, horiek egindako lizitatzaileei jakinaraziko dizkie, eta hiru egun naturaleko 
epea eman horiek zuzentzeko. 
 
Gainera, lizitatzaileei jakinarazitako zuzenketak Udalaren kontratatzailearen profilean eta 
Euskadiko Kontratazio Publikoaren Plataforman ere iragarriko dira. 
 
2.-  “B” GUTUN-AZALA IREKITZEA. 
 
“B” gutun-azalean aurkeztutako dokumentazioa, balio-judizioaren menpeko irizpideak dituena, 
kontratatzailearen profilean iragarritako lekuan, egunean eta orduan irekiko da. Iragarpena, 
gutxienez, ekitaldia baino 48 ordu lehenago argitaratuko da. Dokumentazio horretan egon 
daitezkeen akatsak edo hutsak zuzentzea beharrezkoa balitz, Mahaiak gehienez ere sei egun 
balioduneko epea emango du horiek zuzentzeko, Sektore Publikoko Kontratuei buruzko urriaren 
30eko 30/2007 legea partzialki garatzen duen maiatzaren 8ko 817/2009 Errege Dekretuko 27. 
artikuluan ezarritakoaren arabera. 
 
3.- “C” GUTUN-AZALA IREKITZEA. 
 
“B” gutun-azaletako dokumentazioa ireki eta baloratu ondoren, “C” gutun-azalak jendaurrean 
irekitzeko ekitaldia egingo du Kontratazio Mahaiak Udalaren kontratatzailearen profilean 
ezarritako lekuan, egunean eta orduan. Dokumentazio horretan egon daitezkeen akatsak edo 
hutsak zuzentzea beharrezkoa balitz, Mahaiak, aipatutako 817/2009 Errege Dekretuaren 27. 
artikulua analogiaz aplikatuz, gehienez ere sei egun balioduneko epea emango du horiek 
zuzentzeko.  
 
Ekitaldi horretan jakinaraziko da eskaintza bakoitzean balio-judizioaren menpeko irizpideei 



 

emandako balorazioa. 
 
4.- ESKAINTZAK SAILKATZEA. 
 
Irizpide guztiak baloratu ondoren, aurkeztutako proposizioak onenetik txarrenera sailkatuko ditu 
Kontratazio Mahaiak eta, dagozkion jarduerak egin ondoren, kontratua esleitzeko proposamena 
egingo dio kontratazio organoari. 
 
Kontratua esleitzeko proposamenak ez du inolako eskubiderik sortzen proposatutako 
lizitatzailearen alde, eta kontratua formalizatu arte ez du inolako eskubiderik izango 
Administrazioaren aurrean. 
 
SPKLren 149. artikuluan aurreikusten denez, eskaintza nabarmenki baxuegia duen 
proposamenen bat edo gehiago antzemandakoan entzunaldia eskainiko zaio lizitatzaileari (edo 
lizitatzaileei, hala dagokienean) eskaintza nabarmenki baxuegitzat jo aurretik, eta dagokion 
zerbitzuaren aholkularitza teknikoa jasoko da. Kasu horretan, lizitatzaileak emandako arrazoiak 
eta eskatutako txostenak aintzat hartuta, kontratazio organoak proposamenik onuragarriena 
egiten duen lizitatzaileari egingo dio esleipena, betiere, lizitazioko helburua Administrazioak nahi 
bezala egiteko gaitasuna duela jotzen bada. 
 
Aitzitik, kontratazio organoak uste badu eskaintza ezingo dela burutu prezio nabarmenki 
baxuegiak sartu direlako, sailkapenetik baztertuko du eta sailkapen hurrenkeraren arabera 
proposamen ekonomiko onena egin duenaren aldeko esleipena erabakiko du. 
 
Egindako guztia espedientean jasoko da, derrigorrez egin beharreko aktetan. 
 
5.- LEHENENGO SAILKATUARI ERREKERIMENDUA. 
 
Aurrez adierazitako jarduerak egin ondoren, kontratazio zerbitzuek errekerimendua egingo diote 
sailkapenean lehenengo gelditu denari, errekerimendua jasotzen duen egunaren biharamunetik 
kontatzen hasita hamar egun balioduneko epean honako jarduerak egin edo honako 
dokumentuak aurkeztu ditzan:  
 
a) Parte-hartzailearen edo bere ordezkariaren nortasun agiri nazionalaren fotokopia. Gainera, 
beste pertsona edo erakunde baten izenean arituz gero, notario-ahalordea, Udalak askietsiko 
duena. 
 
b) Lizitatzailea pertsona juridikoa izanez gero, eratze- edo aldaketa-eskritura, behar bezala 
inskribaturik Merkataritza Erregistroan -inskripzio hori derrigorrezkoa balitz aplikatu beharreko 
merkataritzako legeriaren arabera-, eta identifikazio fiskaleko zenbakia aurkeztuko ditu. Hala ez 
bada, eraketaren, estatutuen edo fundazio-egintzaren eskritura edo agiria aurkeztu beharko da 
jarduteko gaitasuna duela frogatzeko. Agiri hori erregistro ofizial egokian inskribaturik egongo da, 
hala behar denean, eta bertan agertuko dira lizitatzailearen jarduera zuzentzen duten arauak. 
 
Enpresariak espainiarrak ez badira baina bai Europako Erkidegokoak, dagokion erregistroko 
inskripzioaren egiaztagiria aurkeztu beharko dute, beren estatuko legeriak inskribatu beharra 
ezartzen baldin badie edo erantzukizunpeko deklarazioa edo ziurtagiri bat aurkeztu aplikatzekoak 
diren Europako Erkidegoko xedapenen arabera.  
 
Atzerriko gainontzeko enpresariek jarduteko gaitasuna egiaztatu beharko dute, delako estatu 
horretan Espainiak daukan ordezkaritza diplomatiko iraunkorrak edo enpresak helbidea duen 
kontsuletxeko bulegoak egindako txostenaren bidez.  
 
c) Jarduera Ekonomikoen Gaineko Zergan, kontratuaren helburuari dagokion epigrafean alta 



 

emanda dagoela egiaztatzen duen egiaztagiria. Egiaztagiria aurtengo ekitaldikoa bada, alta 
aurkeztu beharko da; eta gainontzeko kasuetan, Jarduera Ekonomikoen Gaineko Zergaren azken 
ordainagiria. Bi kasuetan zerga horri dagokion matrikulan baja eman ez duela egiaztatzeko 
erantzukizunpeko deklarazioa aurkeztu beharko du. 
 
c) Lizitatzailearen kaudimen ekonomiko, finantzario eta tekniko edo profesionalaren egiaztagiriak 
  
e) Erantzukizun zibileko aseguruaren polizaren eta ordainagiriaren kopia aurkeztea. 
 
f) Hainbat enpresarik lizitaziora jotzen badute aldi baterako enpresa-batasuna eratuz, taldekide 
bakoitzak, bere jarduteko gaitasuna eta kaudimena egiaztatu beharko du aurreko puntuetan 
ezarritakoaren arabera. Bestalde, aldi baterako enpresa batasuneko kide bakoitzak kontratuaren 
zein zati egingo lukeen adierazi beharko du proposamenean, kide bakoitzaren kaudimen 
baldintzak zehaztu eta egiaztatu ahal izateko. 
 
g) Atzerriko enpresak badira, Espainiako epaitegi edo auzitegien menpe jarriko direla adierazi 
beharko dute, kontratuarekin zuzen edo zeharka zerikusia duten gorabehera guztietarako, eta, 
hala egokituz gero, lizitatzaileari legokiokeen atzerriko jurisdikzioari uko egitea.  
 
h) Zerga-betebeharrak eta Gizarte Segurantzarekikoak egunean dituela egiaztatzeko agiriak 
aurkeztea edo baimena ematea Kontratazio Organoari berak zuzenean lortzeko egiaztapen 
horiek. 
 
i) Behin betiko bermea jarri izanaren ziurtagiria. 
 
j) Zerbitzuari atxikitako langileen zerrenda eta hizkuntza-maila egiaztatzea. Egiaztagiri hori ez 
badute, zerbitzura atxikitako langileek Udalak horretarako egiten duen proba gainditu beharko 
dute, agiri teknikoetan adierazitakoaren arabera.  
 
 
 
Aurreko a), b) eta d) letretan adierazitako baldintzak EAEko Lizitatzaileen eta Enpresa Sailkatuen 
Erregistroko ziurtagiria, Estatuko Lizitatzaileen eta Enpresa Sailkatuen Erregistro Ofizialeko 
ziurtagiria, edo, Europar Batasuneko sailkapen-ziurtagiri bat, aurkeztuta ziurtatu ahal izango dira, 
SPKLaren 96. eta 97. artikuluek xedatutakoaren arabera. Atal honetan aipatutako ziurtagiriak 
elektronikoki emandakoak izan daitezke. 
 
Jarritako epean ez badu zuzen betetzen errekerimendua, lizitatzaileak bere eskaintza bertan 
behera utzi duela ulertuko da, eta kasu horretan, eskaintzen sailkapena kontuan izanik, hurrengo 
lizitatzaileari eskatuko zaio dokumentazio hori aurkezteko. 
 
Errekerimendu hori eginda aurkeztutako dokumentuetan zuzentzeko moduko akatsak 
antzemanez gero, hiru egun naturaleko epea emango zaio lizitatzaileari horiek zuzentzeko. 
Horren berri zuzenean jakinaraziko zaio lizitatzaileari eta Udalaren kontratatzailearen profilean 
ere argitaratuko da. 
 
20. BALDINTZA. BEHIN BETIKO BERMEA. 
 
Eskaintza onena aurkeztu duen lizitatzaileak behin betiko bermea jarri beharko du kontratazio 
organoaren eskura. Berme hori lizitatzaileak, balio erantsiaren zerga kenduta, eskainitako azken 
prezioaren % 5a izango da.  Bermea jarri dela egiaztatzeko 10 egun balioduneko epea izango da 
komunikazioa bidaltzen denetik kontatzen hasita. 
 
Dena den, behin betiko bermea 2017ko SPKLren 110. artikuluan aipatzen diren kontzeptuei 



 

erantzuteko izango da. Kontzeptu horien barruan dago kontratuaren helburu diren zerbitzuak oker 
betetzeagatik hirugarrenei sortutako kalte eta galerengatik kalte-ordaina ordaintzeko kontratistak 
duen betebeharra ez betetzea, 2017ko SPKLren 196. artikuluan jasoa. 
 
Behin betiko bermea 2017ko SPKLren 108.1 artikuluan ezarritako moduetako batean jarri 
beharko da. 
 
Kontratistari eska dakizkion zigorrak edo kalte-ordainak behin betiko bermetik kendutakoan, 
kontratistak bermea berriz jarri edo handitu egin beharko du dagokion zenbatekoan. Horretarako 
15 eguneko epea izango du bermetik dagokiona kentzen den egunetik kontatzen hasita, eta 
bermea berriz ez jartzea edo handitzea kontratua suntsiarazteko arrazoia izan daiteke.  
 
Kontratuan egindako aldaketaren batengatik kontratuaren prezioa aldatuko balitz, bermea 15 
eguneko epean doituko da, aldaketaren erabakia enpresariari jakinarazten zaion egunetik 
kontatzen hasita, aldaketaren ondorioz bermeak kontratuaren prezioarekin proportzioa gorde 
dezan. Doiketarik ez egitea kontratua suntsiarazteko arrazoia izan daiteke. Ondorio horietarako 
ez dira prezio aldaketatzat joko kontratuaren prezioen berrikuspena onartzetik eratorritakoak. 
 
21. BALDINTZA. ESLEIPENA ETA FORMALIZAZIOA. 
 
Kontratua eskaintza onena aurkezten duen lizitatzaileari esleitzea erabakiko du Kontratazio 
Organoak. Esleipena bost egun balioduneko epean egingo da lehen sailkatuari errekeritutako 
dokumentazioa Kontratazio Organoak jasotzen duen egunetik kontatzen hasita, SPKLren 150.3 
artikuluak agindutakoa betez. 
 
Esleipena lizitatzaile guztiei jakinaraziko zaie eta Udalaren kontratatzailearen profilean 
argitaratuko da. 
 
Kontratuak administrazio-agiri gisa formalizatuz hartuko du indar juridikoa. Agiri hori 
zehaztasunez egokituko da lizitazioko baldintzei eta nahikoa titulu izango da edozein erregistro 
publikora jo ahal izateko.  Hala ere, kontratistak kontratua eskritura publiko bihurtzea eskatu ahal 
izango du, eta kasu horretan berak ordaindu beharko ditu gastuak. 
 
Esleipen jakinarazpenean adierazitako epean, ezingo dena izan 15 egun baliodun baino 
handiagoa, esleipenduna Administrazio honetara etorri beharko da kontratua dokumentu 
administratiboan formalizatzera. 
 
 
22. BALDINTZA. KONTRATUA EZ EGITEKO ERABAKIA ETA PROZEDURAN ATZERA 
EGITEA. 
 
SPKLren 152. artikuluan ezarritakoaren arabera, kontratazio-organoak, behar bezala 
justifikatutako interes publikoko arrazoiak direla eta, kontratua ez esleitzeko edo ez egiteko 
erabakia hartu ahal izango du.  Halaber, prozeduran atzera egin ahal izango du baldin eta 
zuzendu ezin daitekeen arau-hausteren bat antzematen badu kontratua prestatzeko arauei edo 
esleipen prozedura erregulatzen duten arauei dagokienez. Kontratua ez egiteko erabakia 
hartzekotan edo prozeduran atzera egitekotan, kontratua formalizatu aurretik egin behar da, 
betiere aipatutako artikuluan ezarritako baldintzen arabera. 
 
 

III. KONTRATUA EGIKARITZEA 
 
23. BALDINTZA. ADMINISTRAZIOAREN ESKUMENAK. 



 

Kontratazio organoak, 2017ko SPKLren 190. eta 191. artikuluetan ezarritakoaren arabera, 
ondorengo eskumenak ditu: 
 
a) Kontratua interpretatzea. 
b) Kontratua betetzerakoan sor daitezkeen zalantzak erabakitzea. 
c) Kontratua aldatzea interes publikoko arrazoiengatik. 
d) Kontratua suntsiaraztea erabakitzea eta horren eraginak zehaztea. 
 
24. BALDINTZA. ARRISKUA ETA GORABEHERAK. 

Kontratuaren arrisku eta gorabeheren erantzukizuna kontratistarena izango da, 2017ko SPKLren 
197. artikuluan xedatutakoaren arabera, 2017ko SPKLren 239. artikuluan jasotako ezinbesteko 
kasuen kalterik gabe. 
 
 

25. BALDINTZA. KONTRATUAREN ARDURADUNA. 

2017ko SPKLren 62. artikuluaren arabera, kontratu hau jarraitzeko eta egikaritze arrunterako 
unitatea ondorengoa da: 
  

OBRAK ETA ZERBITZUAK 
Fernando Eskoriatza plaza z/g 20540 Eskoriatza. 
E-mail: obraetazerbitzuak@eskoriatza.eus 
 

 

26. BALDINTZA. LAN PROGRAMA. 
 
Kontratista esleipendunak lan programa bat aurkeztu beharko du, justifikatutako kasuetan izan 
ezik. Era berean, lan-programaren eranskin gisa, lizitatzaileak, lanak egiteko beharrezkotzat uste 
duen lantaldea edo plantillla kategoriaka zehaztu behar du; eta hor, zein den bere lantalde 
propioa ere azaldu behar du. 
 
Esleipendunak aurkezten duen plangintza kontratuko dokumentua izango da ondorio 
guztietarako. 
 
Kontratatuaren ardura duen unitateak lan-plangintzari buruzko erabakia emango du hura 
aurkeztu ondorengo bost egunen barruan, edo, hala badagokio, aldaketak sarraraziko ditu edo 
baldintza batzuk betearaziko ditu, betiere kontratuaren baldintzen aurka ez badoaz. 
 
27. BALDINTZA. KONTRATISTAREN ESKUBIDEAK ETA BETEBEHARRAK. 
 
Kontratua bertan jasotako baldintzen eta horiek interpretatzeko Udalak kontratistari emandako 
jarraibideen arabera egikarituko da. 
 
Kontratistaren kontura izango dira gastuak eta zergak, iragarkiak, kontratua formalizatzearenak -
eskritura publikoa eginez gero- eta baita kontratuaren helburu diren zerbitzuak zuzen egikaritu 
eta emateko beharrezko lizentzia eta baimenenak ere.  
 
Era berean, enpresak kontratua betetzeko egin behar dituen gastu guztiak ere berak ordaindu 
beharko ditu: orokorrak, finantzarioak, asegurukoak, garraio eta bidaienak, materialak, 
instalazioak, bere kargurako langileen soldatak, egiaztatze eta entsegukoak, tasa eta zerga mota 
guztiak, BEZa, jarduera egiteagatik izan dezakeen zerga eta kontratuaren indarraldian kontratua 
betetzerakoan sor daitekeen beste edozein.  



 

Lizitatzaileek egindako eskaintzetan zein esleipen proposamenetan kontzeptu ezberdinak 
zergapetzen dituzten edozein motako zergak barne daudela ulertuko da eragin guztietarako. 

Hala ere, eta edozein modutan, eskaintza ekonomikoan partida berezi moduan azaldu beharko 
da Balio Erantsiaren gaineko Zergari (BEZari) dagokion zenbatekoa. 

 
 
28. BALDINTZA. KONTRATISTAREN IZAERA ESPEZIFIKOKO BESTE OBLIGAZIO BATZUK 
ETA GALDA DAITEZKEEN GASTUAK. 

Laneko Arriskuen Prebentzioa. 
 
Lan-arriskuen Prebentzioari buruzko azaroaren 8ko 31/1995 Legearen 24. artikulua betez, 
kontratistak, kontratua formalizatzen denetik 15 egun naturaleko epean, prebentzioarekin 
lotutako ondorengo dokumentuak aurkeztu beharko ditu: 
 

● Prebentzioaren antolaketa-mota. 
● Prebentzio arloko solaskidea. 
● Kontratuaren helburu diren lanetan garatuko diren jardueren arriskuen 
ebaluazioa eta hartu beharreko prebentzio neurriak. 
● Eskoriatzako Udalarentzat lan egin behar duten langileen zerrenda izena, bi 
abizen eta NAN edo AIZ zenbakiarekin. 
● Langileen aitorpena, ondorengoei buruzko informazioa jaso izanarena: 

◦ Lantokiaren arriskuak. 
◦ Lantokiaren larrialdietarako plana. 
◦ Kontratatutako enpresentzako segurtasun eta osasun arau orokorrak. 

● Beraien jardueraren arrisku zehatzei buruz langileei emandako prestakuntza eta 
informazioaren egiaztapena. 
● Osasunaren zaintza derrigorrezkoa duten lanpostuen zerrenda eta lanpostu 
horietako langileen gaitasun ziurtagiria. 
● Langileei babes ekipo indibidualak eman izanaren justifikantea. 
● Erabiliko diren ekipoen edo makinen zerrenda eta horiekiko adostasun 
adierazpena. 
● Makinak edo ekipoak erabiltzeko langileei emandako baimena. 
● Prebentzio errekurtsoaren izena (lan honetan prebentzioko ardura duen pertsona), 
beharrezkoa balitz. 
● Gizarte Segurantzari aurreko hilabetean ordaindu izanaren TC1 eta TC2 boletinak.  
● Kontratazio berrietan, Gizarte Segurantzako alta partearen (TA-2) fotokopia. 
● Gizarte Segurantzarekiko ordainketak egunean izatearen ziurtagiria. 
● Betebehar fiskalak egunean dituela jasotzen duen Ogasuneko ziurtagiria. 
● Erantzukizun zibileko aseguruaren polizaren eta azken ordainagiriaren kopia. 

Erantzukizun asegurua hirugarrenei eragindako kalteengatik.  

Kontratistak aseguru kontratua izan beharko du kontratua egikaritzeko denbora osorako 
(luzapenak barne) eta dagokion berme eperako (luzapenak barne), eta aseguru horrek kontratu 
hau betetzeko jardunak eragin dezakeen arriskuak estali beharko ditu, gutxienez, 250.000 
eurotan. 

Edozein kasutan ere, frankiziari dagokion zenbatekoaren kalte-galerak esleipendunak berak 
jasango ditu kalte-galerok aseguru-poliza guztietan ezar daitezkeen mugak gainditzen dituzten 
guztietan zein aseguru-poliza horiek estaltzen ez dituzten ondasunetan eta arriskuetan. 



 

 

Kontratistaren betebeharrak lan, Gizarte Segurantza eta laneko segurtasun eta osasun arloetan. 
 
1.- Enpresa kontratistak lan, gizarte segurantza eta laneko segurtasun eta osasun arloan 
indarrean dauden legezko, erregelamenduzko eta hitzarmenezko xedapen guztiak bete beharko 
ditu.Kontratistaren erantzukizun esklusiboa izango da la- istripuei buruzko guztia. Klausula 
horretan berariaz aipatuko da, halaber, kontratistak betebehar horiek ez betetzeak ez diola 
inolako erantzukizunik ekarriko ez erakunde kontratatzaileari, ez Gipuzkoako Foru Aldundiari. 
2.- Enpresa kontratistak, kontratuaren egikaritzeak dirauen bitartean, aplikatzekoa zaion lan 
hitzarmenean jasotako soldata ordaindu beharko dio langile bakoitzari, dagokion kategoria 
profesionalaren arabera, eta ordaindu beharreko soldata inolaz ere ezingo da izan hitzarmenean 
jasotakoarena baino txikiagoa. 
 3.- Baldintza honetan jasotako betebeharrak betetzetik sortutako gastuak esleipendunaren 
kontura izango dira, eta kontratua egikaritzeko eskainitako prezioan sartuta egongo dira. 
4.- Aurreko paragrafoetan ezarritako betebeharrak egikaritze baldintza berezi bezala ezartzen 
dira eta kontratua egikaritzerakoan egiaztatu beharko dira. 
 
Obligaciones lingüísticas en la ejecución del contrato. 

 

HIZKUNTZA BETEBEHARRAK KONTRATUA EGIKARITZERAKOAN 

1.- Kontratu honek nahitaez bete behar du hizkuntza ofizialtasun bikoitzaren araubidea: 

● Euskal Autonomia Erkidegoko Autonomia Estatutuaren 6. artikulua. 
● Euskararen erabilera normalizatzeko azaroaren 24ko 10/1982 Oinarrizko Legea eta hori 

garatzen duten arauak, besteak beste, EAEko herri administrazioetan euskararen 
erabilera normalizatzeko prozesuaarautzen duen apirilaren 15eko 86/1997 Dekretua. 

● 2/2016 Legea, apirilaren 7koa, Euskadiko Toki Erakundeei buruzkoa 
● 179/2019 Dekretua, azaroaren 19koa, Euskadiko toki erakundeetan hizkuntza ofizialen 

erabilera instituzionala eta administratiboa normalizatzeari buruzkoa. 
● Eskoriatzako Udalean Euskararen Erabilera Normalizatzeko Plana, 2018ko abenduaren 

18ko Osoko Bilkuran onartua. 

2/2016 Legeak, bere 7.8 artikuluan, eskumena aitortzen die udalei zehar-kudeaketa moduan 
ematen diren zerbitzuen kontratuetan hizkuntza klausulak sartzeko helburu honekin: udalari 
exijitu ahal zaizkion hizkuntza baldintza beretan ematea zerbitzua. 

Lege horrek ezarritakoarekin bat etorriz, 179/2019 Dekretuak, bere 36.3 artikuluan, xedatzen du 
Euskadiko toki- entitateek hizkuntza bien ofizialtasunaren araubidea betearaziko dutela kontratu 
publikoetan, eta, kontratuaren helburua zein den, halako hizkuntza-betekizunak ezarriko dituztela 
administrazio-baldintza partikularren agirietan. 

36.8 atalean, gainera, herritarrekin harreman zuzena eskatzen duten kontratuetan, hauxe 
bermatu beharko dela zehazten du: 

a) Enpresa esleipendunak hizkuntza ofizial bietan jarduteko gaitasuna duten langileak jarri 
beharko ditu lanpostuetan. Alderdi hori kontratuko administrazio-baldintza partikularren agirietan 
egongo da jasota. 



 

b) Zerbitzua ematen duenean, esleipenduna saiatuko da herritarrekiko ahozko harremanak 
euskaraz izaten. Horretarako, enpresa esleipenduneko langileak euskaraz ekingo dio 
elkarrizketari, eta, ondoren, erabiltzaileak aukeratutako hizkuntzan jarraituko du. Zerbitzuaren 
erabiltzaileak zer hizkuntza aukeratu duen, hizkuntza horretan idatziko ditu enpresa 
esleipendunak zerbitzua emateko behar diren ziurtagiriak, txartelak, oharrak eta beste idazki 
batzuk. 

Horrez gain, 36.10 atalean, zehazten du toki-entitateek erabaki ahalko dutela hirugarrenei 
eskatzen dizkieten azterlanak, proiektuak eta antzeko lanak euskaraz, behintzat, idatzita egotea, 
salbu eta, xedea dela eta, nahitaez gaztelaniaz idatzi behar direnean; eta eskakizun hori jasota 
egon beharko dela onartzen diren administrazio- kontratuen baldintza-agirietan. 

2.- Horrenbestez, kontratu honek nahitaez bete behar duenez hizkuntza ofizialtasun bikoitzaren 
araubidea, zerbitzu hizkuntzak euskara eta gaztelania izango dira. Edonola ere: 

a) Kasu guztietan herritarren hizkuntza eskubideak bermatuko dira. 

b) Enpresa esleipendunak hizkuntza ofizial bietan jarduteko gaitasuna duten langileak jarri 
beharko ditu herritarrekin harreman zuzena eskatzen duten lanpostuetan. Gainera, Udalarekin 
eta hirugarrenekin harremana duten neurrian, langile horiek Udalak berak bete behar lituzkeen 
pareko baldintzak bermatu beharko dituzte, hizkuntza gaitasunei dagokienez (zehaztasunak, 
baldintza teknikoetan). 

3.- Enpresa esleipendunak Udalaren hizkuntz araudiaren arabera jokatuko du, kontratuaren xede 
diren jarduera guztietan; eta beraz, enpresak Udalarekin dituen ahozko zein idatzizko 
harremanak udalaren lan hizkuntzaren araberakoak izango dira, hau da, euskaraz edo ele bietan. 

4.- Hizkuntza-baldintzen betetze mailaren jarraipena: Zerbitzuaren kontratazioa sustatu duen 
udal arloak berak egingo du finkatutako hizkuntza baldintzen betetzearen jarraipena, gainerako 
baldintzen jarraipena egiten duen modu eta epe berdinetan. 

5.- Baldintza plegu honetan ezartzen diren hizkuntza baldintzek kontratuaren funtsezko obligazio 
izaera daukate Sektore Publikoko Kontratuen Legearen ondorioetarako, eta hortaz, kontratuaren 
gainerako baldintzak ez betetzeak dituen ondorio berdinak izango ditu: zigor sistema aplikatzea 
edo kontratua suntsiaraztea. 

 

EKIPO ETA PERTSONAL BALIABIDEAK 

1.- Kontratistak ekipo eta pertsonal baliabide egokiekin egin beharko ditu lanak, lanen martxatik 
sortutako beharrei uneoro erantzunez. 
2.- Kontratista behartuta dago baldintza agiri honetako gai diren lanak egiteko bere eskaintzan 
izendatutako zuzendari teknikoak eta gainerako langileak atxikitzera bertan zehaztutako 
dedikazioarekin. Ondorioz, kontratuak indarrean dirauen artean, bertara dedikazio osoz atxikitako 
langileak ezingo dira beste lan batean aritu. Era berean, kontratistak ezingo du bere eskaintzan 
izendatutako langileak ordezkatu kontratuaren ardura duen unitatearen berariazko baimenik 
gabe. Betebehar horrek funtsezko izaera du SPKLren 211. artikuluan ezarritako ondorioetarako. 
Horretarako, bere eskaintzan sartutako edozein langile teknikoren ordezkapena Udalak onartu 
beharko du izendatu gura den langile berriaren curriculuma, horrela eskatuz gero, aurkeztu eta 
gero.  
 



 

MAKINERIA ETA BALIABIDE TEKNIKOAK 

1.- Kontratistak bere proposamenean sartutako makineria eta baliabide teknikoak jarri beharko 
ditu, eta orokorrean, lanak egoki egiteko beharrezko diren guztiak. 

2.- Eskaintzan sartutako makineriaren edo baliabide teknikoen edozein ordezkapen Udalak 
onartu beharko du, kontratistak aurrez proposamen justifikatu bat aurkeztu ondoren. 

3.- Makineria eta baliabide teknikoak lanerako baldintza onetan egon beharko dira uneoro eta 
kontratuaren helburu den zerbitzurako beharrezko dedikazioarekin. 

4.- Betebehar hori kontratuaren exekuzio garaian egiaztatu beharko da, eta kontratuaren 
funtsezko betebehar izaera du; beraz, ez betetzeak zigor ekonomikoak jartzea ekar dezake (ez 
betetzearen larritasunaren proportziokoak, eta inoiz ere ez esleipen prezioaren % 5a baino 
handiagoak) eta kontratua kontratistaren erruz ez betetzeagatik suntsiaraztea.  Kontratistari 
ordainketa osoa edo partziala egiteko eman beharreko diru-kopurutik kenduko zaio zigorraren 
zenbatekoa, edo, bestela, eratutako bermetik. 

BAIMENAK 

1.- Kontratistaren ardurapekoa izango da eta bere kontura joango da, lanak egoki egiteko 
beharrezko baimenak eta lizentziak lortzea, baita eskumena duten erakundeek ezarritako 
baldintzak eta aginduak betetzea ere. Baimen edo lizentzia horiek lortzeak tasak, fidantzak edo 
beste gastu batzuk sortuko balitu, horiek ere kontratistak ordaindu beharko ditu. 

 2.- Lizentziak eta baimenak emateko eskumena Udalak berak duenean ere, horiek eskatu eta 
lortu beharko dira, ez da egingo salbuespenik betebehar horretan.  

 

29. BALDINTZA. KONTRATISTARI ORDAINTZEA. 

Hitzartutako prezioen eta benetan egindako lanen arabera kobratzeko eskubidea du 
kontratistak, betiere, egindako kontratuaren, horri egindako eta onartutako aldaketen eta Udalak 
emandako aginduen arabera egin baldin badira lan horiek. 
Lana egin dela egiaztatzen duen dokumentua aurkeztu eta horri adostasuna eman ondoren 
egingo da ordainketa 2017ko SPKLren 198. artikuluan aurreikusitako epean. 

 
Ordainketa egiterakoan lau hilabete baino gehiagoko berandutzea egongo balitz, kontratistak, 
hala nahi izanez gero, kontratua bete gabe utz dezake. Horrela eginez gero, horren berri eman 
beharko dio Administrazioari hilabete aurretik, bete gabe uzte horretatik sor daitezkeen 
eskubideak aitortzeko 2017ko SPKLren ezarrita bezala.  

Administrazioa sei hilabete baino gehiago berandutuko balitz ordainketan, kontratistak eskubidea 
izango du kontratua suntsiarazteko eta horren ondorioz izan ditzakeen kalteen ordaina jasotzeko. 

Kontratista abenduaren 1eko 632/2014 Foru Aginduko (2014/12/09ko 234. GAO) 2. artikuluan 
aurreikusitako pertsona juridikoren bat baldin bada, dagokion faktura modu elektronikoan 
aurkeztu beharko du. Faktura elektronikoa erabiltzera derrigortuta ez dagoenak ere borondatez 
erabili ahal izango du. 

Faktura elektronikoa: Fakturak formatu elektronikoan bidali beharko dira Gipuzkoako fakturen 
sarrera puntu orokorraren (FSPOe) bidez https://www.gfaegoitza.net/SarreraPuntua  

Unitate organikoen DIR3 kodigoak: 

Eskoriatzako Udala 



 

Organo kudeatzailea: L01200343 

Unitate izapidegilea: L01200343 

Kontabilitate bulegoa: L01200343 
 

30. BALDINTZA. KONTRATUAREN ALDAKETAK. 

Kontratua bakarrik interes publikoko arrazoiengatik aldatu ahal izango da 2017ko SPKLren 
bigarren liburuko I. tituluko I. kapituluko 3. ataleko 4. azpiatalean jasotako kasuetan eta moduan, 
eta 2017ko SPKLren 191. artikuluak araututako prozeduraren arabera, 2017ko SPKLren 207. 
artikuluan jasotako berezitasunekin. 
 
Kontratazio organoak erabakitako aldaketak derrigorrezkoak izango dira kontratistentzat 2017ko 
SPKLren 206. artikuluak ezarrita bezala. SPKLren 153. artikuluan xedatutakoari jarraituz 
formalizatu beharko dira, eta lege horretako 207. eta 63. artikuluetan ezarritakoaren arabera 
argitaratu.  
 
31. BALDINTZA. KONTRATUA ETETEA. 
 
Udalak, interes publikoko arrazoiengatik, kontratuaren egikaritzea etetea erabaki dezake. Era 
berean, bidezkoa izango da kontratua etetea 2017ko SPKLren 208. artikuluan aipatutako egoera 
gertatuko balitz. 
 
Kontratua etetearen eraginak 2017ko SPKLren 208. artikuluak eta horrekin bat datozen 
Administrazio Publikoen Kontratuen Legearen Erregelamendu Orokorreko arauetan 
xedatutakoek arautuko dituzte. 
 
 
32. BALDINTZA. KONTRATUA LAGATZEA ETA AZPIKONTRATATZEA. 
 
Esleipendunak ezingo dizkio beste inori laga kontratu honen helburu diren zerbitzuak.  
Kontratuaren helburu diren lan osagarriak 2017ko SPKLren 215. 216. eta 217. artikuluek 
ezarritako baldintzetan eta moduan partzialki azpikontratatzeko baimena ematen da. 
 
Azpikontratazioa ondorengo oinarrizko baldintzak betez egin beharko da: 
 
a) Esleipendunak aurrez eta idatziz jakinarazi beharko dizkio Udalari egin nahi duen azpikontrata 
bakoitzeko ondorengo datuak:  
-Kontratistaren identifikazioa, nortasun, gaitasun eta kaudimen datuekin. 
-Azpikontratistak egin beharreko kontratu zatien identifikazioa. 
-Azpikontratatuko diren lanen kostea. 
 
b) Ezingo da azpikontratatu Administrazioarekin kontratatzeko gaitasunik gabe utzitako pertsona 
edo enpresekin, eta ezta azpikontratatzeko zerbitzu zehatzak emateko gaitasunik, kaudimenik 
edo gaitasun profesionalik ez dutenekin ere. 
 
c) Lan legediaren arabera, kontratistak azpikontratazioaren berri eman beharko die langileen 
ordezkariei. 
 
d) Azpikontratistak bakarrik kontratista nagusiaren aurrean egongo dira betebeharpean, berak 
hartuko baitu Udalaren aurrean kontratua egikaritzearen erantzukizun osoa administrazio 



 

baldintza partikularren agiriari eta kontratuan ezarritakoari zorrotz jarraituz. Udalak 
azpikontratazioen berri izateak ez du aldatzen kontratistak berak bakarrik duen erantzukizuna. 
 
e) Egindako zerbitzuengatik adostutako prezioa ordaindu beharko die kontratistak 
azpikontratistei, gutxienez, merkataritza eragiketetako berankortasunaren aurka egiteko neurriak 
ezartzen dituen abenduaren 29ko 3/2004 Legean aurreikusitako epeetan. Hori betetzen dela 
bermatzeko, Udalari egindako faktura bakoitzarekin, kontratistak kontratu honen barruan 
azpikontratatu dituen enpresa edo autonomoei aurreko hilean egindako lanengatik 
ordaindutakoaren agiria aurkeztu beharko du. 
 
 
33. BALDINTZA. EGIKARITZE BALDINTZA BEREZIAK. 
 

Kontratista behartua dago indarrean dagoen araudia betetzera: lan arlokoa, gizarte 
segurantzakoa, desgaitasuna duten pertsonen gizarteratzeari buruzkoa eta lan arriskuen 
prebentziorakoa, lan-arriskuen prebentzioari buruzko azaroaren 8ko 31/1995 Legean eta 
urtarrilaren 17ko 39/1997 Errege Dekretuak onartutako Prebentzio Zerbitzuen Araudian 
xedatutakoaren arabera; eta baita kontratua egikaritzeko denboran promulgatu daitezkeen 
arauak ere. 

34. BALDINTZA. Zigorrak. 

Atzerapenagatiko zigorrak: 
 
Esleipenduna behartuta dago kontratazio organoak kontratua egikaritzeko ezarritako epea eta 
epe partzialak betetzera.  
 
Kontratistak, bere erruagatik, kontratua burutzeko epe osoa igarotakoan burutu gabe baditu epe 
horietan egin beharreko lanak, Administrazioak bi aukera izango ditu: kontratua bertan behera 
utzi edo lanak burutu arte igarotzen den egun bakoitzeko SPKLren 193.3. artikuluan ezarritako 
zigorra ezartzea. 
 
Atzerapenagatiko zigorren guztizko zenbatekoak kontratuaren prezioaren 100eko 5aren 
multiploren bat jotzen duen bakoitzean, kontratazio organoak aukera izango du kontratua bertan 
behera uzteko edo zigor gehiago ezarri eta kontratua egikaritzen jarraitzeko. 
 
Kontratistak, bere erruagatik, kontratuan zehaztutako zigorren exekuzio partziala betetzen ez 
badu, Administrazioak bi aukera izango ditu: kontratua bertan behera uztea, edo aurrez ezarritako 
zigorrak ezartzea. 
 
Zerbitzua ez betetzeagatiko edo gaizki betetzeagatiko zigorrak: 
 
Esleipendunak baldintza partikularreko agiri honetako 33. baldintzan ezarritako egikaritze 
baldintza berezietakoren bat ez betetzea oso larritzat joko da. 
 
Ez betetze horiek kontratua suntsiarazteko arrazoia izango dira, egindakoa ez bada, behintzat, 
kontu isolatua eta bideratzeko modukotzat jotzen eta kontratua suntsitzea lanen intereserako 
komenigarria ez izan. Kasu horretan, dagokion zigorra ezarriko zaio. 
 
Kontratua ez betetze oso larri horiek hertsatze zigorra jartzea ekarriko dute, esleipen prezioaren 
% 10era artekoa (BEZa gabe) arau-hauste bakoitzeko, larritasunaren, errepikapenaren eta arau-
haustea egiterakoan izandako fede gaiztoaren arabera. 
 



 

Esleipendunak kontratuko beste edozein betebehar ez betetzeak edo gaizki betetzeak ere 
kontratuko prezioaren % 10era arteko hertsatze isuna ekarriko du, larritasunaren eta 
errepikapenaren araberakoa. 
 
Esleipendunari ezarriko zaizkion zigorrek ez dute inolako loturarik izango kontratua ez 
betetzeagatik kontratistak Udalari edo Udalaren aurka berreskatzeko eskubidea duten 
hirugarrenei sortutako kalte eta galerengatik ordaindu beharrekoekin.  
 
Zigorrak ezartzea: 
 
Kontratua ez betetzeagatik zigor eta kalte-ordain horiek ezartzeko kontraesaneko espediente 
laburra egingo da, eta bertan, salaketa egin ondoren 5 egun naturaleko epea emango zaio 
kontratistari alegazioak jartzeko. Alegazio horiek eta zigor espedientea Alkate jaunak erabakiko 
ditu udal zerbitzuaren arduradunak txostena egin ondoren. Erabaki horrek administrazio bidea 
amaituko du. 
 
Zigor horiek jartzeko espedientea gertaeren berri idatziz jakindakoan hasiko du Udalak. Hala ere, 
uste bada kontratua ez betetzeak ez duela eragin larririk izango lanen egikaritze materialean edo 
zigor espedientea hasteak onura baino kalte handiagoa egingo diola lanak egikaritzeari, 
espedientea edozein momentuan hasi ahal izango da kontratuaren berme epea amaitu baino 
lehen. 
 
Ezarritako zigor eta kalte-ordainak berehala betearaztekoak izango dira, eta Udalak kontratistari 
ordaintzeko dituen ordainketetatik kenduta kobratuko dira. Ordaintzeko ezer egongo ez balitz, 
behin betiko bermetik kendu ahal izango da, eta hori nahikoa ez balitz zigor osoa ordaintzeko, 
premiamendu administratiboaren bidetik eskatu ahal izango da, zuzenbide publikoko diru 
sarreratzat jotzen baita. 
 

35. BALDINTZA. KONTRATUAREN SUNTSIPENA.  

2017ko SPKLren 245. artikuluan jasotakoari jarraiki, kontratua suntsitzeko arrazoiak izango dira 
SPKLren 211. artikuluan jasotakoak eta ondoren adierazten direnak. 
 
Zerbitzua ematen hasi aurretik Administrazioak atzera eginez gero edo zerbitzuaren hasiera sei 
hilabetetik gora eten, kontratistak eskubidea izango du kontzeptu guztiengatik esleipen 
prezioaren % 3ko (BEZa gabe) kalte-ordaina jasotzeko (2017ko SPKLren 246.3 artikulua). 
 

IV.- IZAERA, ERREJIMEN JURIDIKOA ETA JURISDIKZIO AGINPIDEDUNA. 
 
36. BALDINTZA. KONTRATUAREN IZAERA ETA ERREGIMEN JURIDIKOA 
 
Baldintza-agiri honen arabera egingo den kontratuak izaera administratiboa izango du eta agiri 
honek eta honekin batera doan gainerako dokumentazio teknikoak arautuko dute kontratua. 
Horretan xedatuta ez dagoen guztiak Sektore Publikoko Kontratuei buruzko azaroaren 8ko 
9/2017 Legean xedatutakoa bete beharko du, eta, lege horren kontra ez doan guztian, honako 
hauetan xedatutakoa aplikatuko da: Administrazio Publikoen Kontratuen Legearen 
Erregelamendu Orokorra (urriaren 12ko 1098/2001 Errege Dekretuaren bidez onetsia), 
maiatzaren 8ko 817/2009 Errege Dekretua (zeinak partez garatzen baitu Sektore Publikoko 
Kontratuei buruzko urriaren 30eko 30/2007 Legea) eta administrazio publikoen kontratazioan 
aplikatzekoak diren kasuan kasuko gainerako arauak. 
 
Administrazio baldintza partikularren agiri honen eta espedientearekin batera doan dokumentazio 
teknikoaren artean kontraesanik izanez gero, agiri honetan xedatutakoak izango du lehentasuna. 



 

 
37. BALDINTZA. ADMINISTRAZIOAREN ESKUMENAK. 
 
Administrazioari honako eskumen hauek dagozkio: kontratua interpretatzea, kontratua 
betetzerakoan sor daitezkeen zalantzak erabakitzea, herri onurako arrazoiengatik kontratua 
aldatzea, kontratuaren egikaritzearen ondorioz kontratistari egotz dakiokeen erantzukizuna 
zehaztea, kontratua suntsitzeko erabakia hartzea eta horren eragina zehaztea, betiere, Sektore 
Publikoko Kontratuen Legean eta Administrazio Publikoetako Kontratuen Legeko Erregelamendu 
Orokorrean ezarritako mugen barruan eta haietan jasotako baldintzak eta ondorioak betez. 
 
38. BALDINTZA. ERREKURTSOAK ETA JURISDIKZIO ESKUDUNA. 
 
Kontratua betetzerakoan sor daitezkeen arazoak kontratazio organoak erabakiko ditu. Arazoak 
konpontzeko hartutako erabakiek administrazio bidea agortuko dute eta administrazioarekiko 
auzien jurisdikzioan aurkaratu ahal izango dira zuzenean, kasuan kasu, Sektore Publikoko 
Kontratuei buruzko azaroaren 8ko 9/2017 Legearen 44. artikulutik 60. artikulura artekoek 
araututako kontratazioaren alorreko errekurtso berezia edo Administrazio Publikoen 
Administrazio Prozedura Erkidearen urriaren 1eko 39/2015 Legeak araututako edozein 
errekurtso jartzearen kalterik gabe. 
 
  



 

 
I. ERANSKINA- PROPOSAMEN EREDUA 

Lizitatzailearen datuak: 
Izena: ..............................................................................................………. 
Helbidea soziala: .....................................................................................................……… 
IFK: ……………… 
Telefonoa: .....................,  
Posta-elektronikoa: ....... 
 
 
Ordezkariaren datuak: 
Izen-abizenak: ..............................................................................................………. 
Helbidea: .....................................................................................................……… 
NAN: ......................,  
 
Nik, goian adierazitako lizitatzaile edo ordezkari naizen honek, honako hau 
 

AZALTZEN DUT 
 
Lehenengoa.- Eskoriatzako udalerriko 2. poligonoko landa lurzatiak mugatzeko zerbitzua kontratatzeko 
Eskoriatzako Udalak deitutako lizitazioa ezagutzen dudala, eta baita baldintza administratibo 
partikularren agiria, baldintza teknikoena, eta kontratu hau arautuko duen gainerako dokumentazioa 
ere, neure egin eta osorik onartzen ditudanak.  
 
Bigarrena.- neure erantzukizupean aitortzen dut ez nik, ez ordezkatzen dudan enpresak, ez sozietateko 
gobernu organoak osatzen dituzten pertsonak, ez gaudela sektore publikoarekin kontratatzeko 
indarrean dagoen legedian aipatutako inolako debeku kasuetan; gaitasun juridikoa dugula; behar 
besteko baliabideak lizitazioaren helburu diren zerbitzuak emateko eta baita kontratu honetarako 
eskatzen diren baldintza espezifikoak ere.   
 
Hirugarrena.- Esleipendun izanez gero, neure eskaintzaren baldintzen arabera beteko dudala 
zerbitzua, onartutako betebehar eta baldintza guztiei hertsiki lotuta. 
 
Laugarrena.- Berariaz adierazten dudala eskaintza egiterakoan kontuan izan ditudala lan babesaren, 
lan baldintzen eta laneko arriskuen prebentzioan eta ingurumena babesteko arloetan indarrean dauden 
xedapenetatik eratorritako betebeharrak. Horretarako, adierazten dut, esleipendun izanez gero, 
kontratuaren helburu den jarduera egingo duten langileei aplikatuko zaien hitzarmen kolektiboa honako 
hau izango dela:……………………………………………… 
 
Bosgarrena.- Esleipendun izanez gero, eta behin kontratua esleituta, eskatutako beste informazio 
emango dudala kontratuaren helburu den jarduera egingo duten langileei benetan aplikatuko zaizkien 
lan baldintzei buruz.  
 
Seigarrena.- Zerbitzua emateko hartzen dudan konpromiso kopuruei eta epeei dagokienez, ondorengo 
proposamenean zerrendatzen direnak direla: 

 
ESKAINTZA EKONOMIKOA: 

 

 



 

 
………………. euro, gehi BEZari dagozkion ……….. euro = …………….. euro. 

 
 
Kopuru horretan aplikagarri diren edozein motako zerga, tasa eta kanonak sartuta daude, eta 
baita kontratua arautzen duen baldintza administratibo partikularren agirian jasotako gastuak 
guztiak ere. 

Lekua, data eta aitortzailearen sinadura. 

 
 

 

 

 

 

 

 

 

 

 

 

 

 

 

 

 

 

 

 

 



 

II ERANSKINA HIZKUNTZA- ARLOKO KONPROMISO ARDURATSUAREN EREDUA 

Lizitatzailearen datuak: 
Izena: ..............................................................................................………. 
Helbidea soziala: .....................................................................................................……… 
IFK: ……………… 
Telefonoa: .....................,  
Posta-elektronikoa: ....... 
 
 
Ordezkariaren datuak: 
Izen-abizenak: ..............................................................................................………. 
Helbidea: .....................................................................................................……… 
NAN: ......................,  
 
 

ONDORENGO KONPROMISOAK HARTZEN DITU 

 

Lehenengoa.- Kontratu honen xede den zerbitzura atxikiko dituen langileek zerbitzua EAEko bi 
hizkuntza ofizialetako edozeinetan emateko ahozko hizkuntza-gaitasun nahikoa izango dute. 

Bigarrena.- Langile horiek, beharrezkoa balitz, Udalak pleguetan eskatutako hizkuntza-maila 
egiaztatzeko deitzen duen proban parte hartuko dute. Proba horretan, Europako Erreferentzia 
Markoaren C1 gaitasunaren pareko ahozko maila egiaztatu beharko dute 

 

Lekua, data eta aitortzailearen sinadura. 

 


